ՀԻՄՆԱՎՈՐՈՒՄ
«ԳԵՈԴԵԶԻԱ ԵՎ ՔԱՐՏԵԶԱԳՐՈՒԹՅՈՒՆ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆԸ ԼՈՒԾԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ԴԵԿՏԵՄԲԵՐԻ 22-Ի N 1853-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ

   1. Ընթացիկ իրավիճակը և իրավական ակտի ընդունման անհրաժեշտությունը
   Գիտության և տեխնիկայի արագ զարգացումը գեոդեզիայի և քարտեզագրման ոլորտում ապահովում է թռիչքաձև զարգացում և տեխնոլոգիաների շարունակական փոփոխություն։ Վերջին 20 տարիների ընթացքում տեխնիկայի և ծրագրային փաթեթների շարունակական թարմացումը պահանջում է ոլորտում կատարել խոշոր ներդրումներ աշխատանքների որակական հատկանիշների, բարձր արտադրողականության ապահովման համար։ ՀՀ տարածքում գեոդեզիայի և քարտեզագրության զարգացումը կարելի է բաժանել երեք փուլերի.
   1․ գեոդեզիայի և քարտեզագրության զարգացում խորհրդային տարիներին,
   2․գեոդեզիայի, քարտեզագրության և կադաստրի զարգացում անկախ Հայաստանում, որը իրականացվել է 1997-2012թվականներին,
   3․գեոդեզիայի, քարտեզագրության, կադաստրի և ԵՏՀ-ի զարգացում 2012 թվականից մինչ այսօր։
   Յուրաքանչյուր փուլ կարևորվում է իր առանձնահատկություններով և նշանակությամբ։ Խորհրդային տարիներին Հայաստանի տարածքում հիմնադրվել են գիտաարտադրական կառույցներ, կրթական հաստատություններում  դասավանդվել են մասնագիտական առարկաներ, և կատարվել են խոշոր ծավալի քարտեզագրագեոդեզիական աշխատանքներ։ Հետխորհրդային տարիներին՝          1993-94 թթ․ սկսվեց հողի մասնավորեցման գործընթացը, որի համակարգման համար Հայաստանի Հանրապետության կառավարության 1997 թվականի հունիսի 30-ի N 234 որոշմամբ ստեղծվեց անշարժ գույքի պետական միասնական կադաստրի համակարգ։ Հողի մասնավորեցման աշխատանքները կազմակերպելու և իրավունքի պետական գրանցումը իրականացնելու համար կատարվեցին խոշորամասշտաբ կադաստրային հանութագրման աշխատանքներ, ստեղծվեցին էլեկտրոնային կադաստրային առաջին քարտեզները։ Այս փուլում հանութագրումը իրականացվում էր մասնավոր ընկերությունների կողմից։
   Քարտեզագրման աշխատանքների ավարտից հետո գրեթե ամբողջ պետական պատվերը և կադաստրային չափագրումը կազմակերպվել և իրականացվել են համապատասխանաբար «Գեոդեզիայի և քարտեզագրության կենտրոն» ՊՈԱԿ-ի և ՀՀ կառավարությանն առընթեր անշարժ գույքի կադաստրի պետական կոմիտեի մասնագետների կողմից, ինչը ըստ էության, խոչընդոտել է մասնավոր սեկտորի կայացմանը և խանգարել է առողջ մրցակցությանը։ 2012 թվականից սկսած տրվել են քարտեզագրության, գեոդեզիայի, չափագրման (հաշվառման) և հողաշինարարության որակավորման վկայականներ, և Կադաստրի կոմիտեն դադարել է իրականացնել գեոդեզիական և կադաստրային չափագրման աշխատանքներ։ Այս փոփոխությունը ենթադրում էր ոլորտի արագ կայացում և մասնավոր հատվածի թռիչքաձև զարգացում, որը, ցավոք, տեղի չունեցավ մի քանի կարևոր հանգամանքներով պայմանավորված։ Դրանցից կարևորագույն պատճառը պետական պատվերի իրականացումն էր «Գեոդեզիա և քարտեզագրություն» ՊՈԱԿ-ի կողմից։ ՊՈԱԿ-ը, ունենալով շահեկան դիրք իրականացրել է և շարունակում է իրականացնել գրեթե 100% պետական պատվերը իր տիրապետման տակ ունենալով պետության կողմից տրամադրված անհատույց օգտագործվող շինություններ, տրանսպորտային միջոցներ և սարք սարքավորումներ։ Բացի պետական պատվերից՝ ՊՈԱԿ-ը 2012 թվականից սկսած մուտք գործեց նաև մասնավոր հատված և քարտեզագրության, գեոդեզիայի, չափագրման (հաշվառման) և հողաշինարարության բնագավառում այլ մասնագիտացված գործառույթներ իրականացնող անձանց հետ սկսեց իրականացնել վերը նկարագրված աշխատանքները։ Հասկանալի է, որ այս պարագայում հնարավոր չէ ապահովել առողջ մրցակցություն և շուկայում ձևավորել ծառայությունների մատուցման իրական գնային միջավայր։ Այս փաստը արձանագրվել է նաև Հաշվեքննիչ պալատի վերջին ստուգման արդյունքներում, որում ասվում է, որ ՊՈԱԿ-ի առկայությունը ստեղծում է անհավասար մրցակցային պայմաններ։
[bookmark: _Hlk32096547]   «Գեոդեզիա և քարտեզագրություն» պետական ոչ առևտրային կազմակերպության  լուծարման նպատակն է պետական նշանակության գործառույթները կենտրոնացնել Կադաստրի կոմիտեում՝ ընձեռելով կոմիտեի առջև դրված խնդիրների լուծման համար համակարգային մոտեցում ցուցաբերելու հնարավորություն, ինչով էլ պայմանավորված է նաև նշված ոլորտում շուկայի ազատականացումը՝ նկատի ունենալով, որ կազմակերպությունը նախկինում պետական նշանակության գործառույթների հետ միաժամանակ իրականացնում էր նշված ոլորտում առանձին պատվիրատուների կողմից պատվիրված աշխատանքներ։
   Հարկ է նշել նաև, որ պետական ոչ առևտրային կազմակերպության հիմնադրման, հետևաբար և դրա պահպանման անհրաժեշտությունը, ըստ էության, առկա է, երբ պետության, համայնքի կամ ուղղակիորեն հասարակության (կամ նրա առանձին խմբի) կարիքների համար պետք է կազմակերպվեն ծառայություններ, որոնք հիմնադիրը ճանաչել է որպես ոչ առևտրային, ընդ որում, այն հիմնավորումներով, որ առևտրային այլընտրանքը բացակայում է, այդ ծառայությունները չեն կարող կամ նպատակահարմար չի կազմակերպել հիմնադրի աշխատակազմի ստորաբաժանումների միջոցով: Տվյալ դեպքում «Գեոդեզիա և քարտեզագրություն» պետական ոչ առևտրային կազմակերպության պահպանման անհրաժեշտությունը չի կարող հիմնավորվել վերը նշված երկու բաղադրիչների (առևտրային այլընտրանքի բացակայություն և Կադաստրի կոմիտեի կողմից իրականացվող ծառայությունների մատուցման աննպատակահարմարություն) բացակայությամբ։
   Հաշվի առնելով վերոնշյալը՝ փոփոխություններ և լրացումներ են կատարվում       ՀՀ վարչապետի 2018 թվականի հունիսի 11-ի N 749-Լ որոշմամբ հաստատված Կադաստրի կոմիտեի կառուցվածքում՝ լուծարելով «Գեոդեզիա և քարտեզագրություն» պետական ոչ առևտրային կազմակերպությունը, ուժը կորցրած ճանաչելով ՀՀ կառավարության 2011 թվականի դեկտեմբերի 22-ի N 1853-Ն որոշումը: 
   «Գեոդեզիա և քարտեզագրություն» պետական ոչ առևտրային կազմակերպությունը (այսուհետ՝ ՊՈԱԿ) ստեղծվել է ՀՀ կառավարության             2011 թվականի դեկտեմբերի 22-ի «Հայաստանի Հանրապետության կառավարությանն առընթեր անշարժ գույքի կադաստրի պետական կոմիտեի համակարգի «Հողաշինարարության, անշարժ գույքի գնահատման և համակարգված դիտարկումների կենտրոն» ու «Գեոդեզիայի և քարտեզագրության կենտրոն» պետական ոչ առևտրային կազմակերպությունները միաձուլման ձևով վերակազմակերպելու մասին» N 1853-Ն որոշմամբ: Պետական գրանցման ամսաթիվը՝ 17․04․2012 թ., համարը՝ 222.210.90050, հարկ վճարողի հաշվառման համարը՝ 00113126: Գտնվելու վայրը՝ ՀՀ, ք․ Երևան, Կոմիտաս 35/2:
   Գործունեության հիմնական առարկան և նպատակներն են՝ Հայաստանի Հանրապետության գեոդեզիայի, քարտեզագրության և հողաշինարարության բնագավառում հողային հարաբերությունների կարգավորմանը, հողային պաշարների կառավարմանը, անշարժ գույքի պետական միասնական կադաստրի վարմանը աջակցելը, հողերի օգտագործման ու պահպանության կազմակերպմանը, հողաշինարարության տարածքային և ներտնտեսային ծրագրերի (փաստաթղթերի) կազմման պետական միջոցառումների, պետական, ազգային, պլանային ու բարձունքային գեոդեզիական ցանցերի, պետական նշանակության տեղագրական և թեմատիկ քարտեզների ստեղծման, թարմացման, նորմատիվ-տեխնիկական փաստաթղթերի, ստանդարտների մշակման, գործիքների և սարքավորումների չափաբանական ապահովումը, ինչպես նաև Հայաստանի Հանրապետության կառավարությանն առընթեր անշարժ գույքի կադաստրի պետական կոմիտեի համակարգի մասնագետների ու աշխատողների ուսուցումը, վերապատրաստումը, մասնագիտական որակավորման բարձրացումը, տեղեկատվական-վերլուծական նյութերի պատրաստումը:
   ՊՈԱԿ-ի եկամուտները ձևավորվում են Կադաստրի կոմիտեի հետ կնքվող պայմանագրերի, ինչպես նաև ձեռնարկատիրական գործունեությունից ստացվող միջոցների հաշվին: 

ՊՈԱԿ-ի փաստացի եկամուտները (մուտքերը) 2015-2019 թթ. կազմել են.

	Տարեթիվ
	Կադաստրի կոմիտե (պետական բյուջե)
	Ձեռնարկատիրական գործունեություն
	Ընդամենը (հազար դրամ)

	
	Գումար (հազար դրամ)
	Տոկոս
	Գումար (հազար դրամ)
	Տոկոս
	

	2015
	385,819.2
	98.5 
	5,686.6
	1.5
	391,505.8

	2016
	235,269.8
	98.0 
	4,780.3
	2.0
	240,050.1

	2017
	244,691.5
	98.4 
	3,914.0
	1.6
	248,605.5

	2018
	280,149.5
	98.3 
	4,710.0
	1.7
	284,859.5

	2019
	260,963.3
	76.1 
	82,091.2
	23.9
	343,054.5



ՊՈԱԿ-ի փաստացի ծախսերը (ելքերը) 2015-2019 թթ. կազմել են.

	Տարեթիվ
	Հաստիքների ընդհանուր թիվը
	Ընդամենը՝ ծախս (հազար դրամ)
	որից՝աշխատա
վարձ (հազար դրամ)
	որից՝ հիմնական
	 որից՝ պայմանագրային

	
	
	
	
	Աշխատակից
ների թիվ
	Աշխատա վարձ (հազար դրամ)
	Աշխատակից
ների թիվ
	Աշխատա
վարձ (հազար դրամ)

	2015
	74
	383,367.0
	232,236.0
	68
	57,087.0
	107
	175,149.0

	2016
	63
	261,750.9
	168,516.0
	62
	58,090.5
	80
	110,425.6

	2017
	60
	255,656.7
	175,244.0
	60
	71,854.0
	66
	103,390.0

	2018
	61
	241,092.4
	157,047.0
	61
	50,454.0
	63
	106,593.0

	2019
	60
	343,022.7
	209,960.3
	50
	74,608.0
	77
	135,352.3



   ՊՈԱԿ-ի 2020 թվականի հունվարի 1-ի հաշվեկշռով ակտիվների հանրագումարը կազմել է 188.0 մլն դրամ, որից 104.1 մլն դրամը ոչ ընթացիկ,  իսկ 83.9 մլն դրամը՝ ընթացիկ ակտիվների գծով: Ոչ ընթացիկ ակտիվներից 3.6 մլն դրամը կազմում են ամրացված հիմնական միջոցները, իսկ 100.5 մլն դրամը՝ կազմակերպությանը սեփականության իրավունքով պատկանող հիմնական միջոցները: Ընթացիկ ակտիվներից 12.8  մլն դրամը  ընթացիկ գործունեության ընթացքում օգտագործվող պաշարներն են: Դեբիտորական պարտքերը կազմում են 14.5 մլն դրամ, որից ժամկետանց՝ 1.3 մլն դրամ: Դրամական միջոցների մնացորդը կազմում է 56.6 մլն դրամ: 
   2020 թվականի հունվարի 1-ի դրությամբ ՊՈԱԿ-ի ոչ ընթացիկ պարտավորությունները  (ամրացված գույքի արժեքը) կազմում են 3.6 մլն դրամ,  սեփական կապիտալը՝ 174.2 մլն դրամ, և ընթացիկ պարտավորությունները կազմում են 10.2 մլն դրամ, որից՝ ժամկետանց պարտավորությունները՝ 5.4 մլն դրամ:
   2. Առաջարկվող կարգավորման բնույթը
   Առաջարկվում է լուծարել «Գեոդեզիա և քարտեզագրություն» պետական ոչ առևտրային կազմակերպությունը՝ ուժը կորցրած ճանաչելով ՀՀ կառավարության 2011 թվականի դեկտեմբերի 22-ի N 1853-Ն որոշումը:
[bookmark: _Hlk32096666]   Կարգավորման նպատակն է կոմիտեի կառուցվածքային փոփոխության արդյունքում ստեղծել մասնագիտական Գեոմատիկայի կենտրոն՝ ոլորտի զարգացմանը համահունչ՝ ընձեռելով կադաստրի ոլորտի գործառույթները ամբողջական իրականացնելու հնարավորություն մեկ պետական մարմնի կողմից:
   Ներկայումս կոմիտեի «Գեոդեզիա և  քարտեզագրություն» պետական ոչ առևտրային կազմակերպությունը ունի 60 հաստիքային միավոր, իսկ տարվա ընթացքում որոշակի ժամկետով կնքվում են մոտ 75 աշխատանքային պայմանագրեր: Նախագծով առաջարկվող փոփոխությունների արդյունքում կստեղծվի Գեոմատիկայի կենտրոն՝ 50 հաստիքով: Արդյունքում՝ պետական կառավարման մարմնին վերապահված գործառույթները կիրականացվեն 50 հաստիքային միավորի հաշվին՝ վերը նշված 60 (հաստիքային միավոր) և 75 (որոշակի ժամկետով կնքված) միավորների փոխարեն, ինչն էլ իր հերթին կհանգեցնի պետական բյուջեի ծախսերի նվազեցմանը: 
[bookmark: _Hlk32096294]   Ընդ որում՝ կենտրոնի ստեղծումից հետո դրա պահպանման համար անհրաժեշտ ծախսերը 2020 թվականի համար կիրականացվեն կոմիտեին հատկացված բյուջեի շրջանակներում՝ համապատասխան վերաբաշխում կատարելու միջոցով։
   3. Ակնկալվող արդյունքը
   Հարկ է նկատել, որ կենտրոնի ստեղծումը, վերը նշված հիմնավորումներից զատ, պայմանավորված է բացառապես ՊՈԱԿ-ի լուծարմամբ։ ՊՈԱԿ-ի լուծարումը և կենտրոնի ստեղծումը միմյանց փոխկապակցված և մեկը մյուսին հաջորդող գործընթացներ են, հետևաբար նշվածներից որևէ մեկի իրականացումը չի կարող հանգեցնել վերջնական նպատակի իրագործմանը, իսկ դրա վերջնարդյունքը կլինի առարկայազուրկ։
[bookmark: _GoBack]   Ստեղծվող կենտրոնը կիրականացնի բացառապես պետական նշանակության աշխատանքներ, որոնք չեն իրականացվել մասնավոր հատվածի կողմից։ Գեոմատիկայի կենտրոնի ստեղծման կարևորությունը պայմանավորված է նաև ինտեգրված կադաստրի գաղափարի իրականացմամբ։ Մեկ հարթակում քարտեզագրական հիմքերի վարումը նախատեսում է մեկ վարող մարմին, որը կունենա տեխնիկական և մասնագիտական ներուժ։ Կոմիտեի կազմում ներկա դրությամբ բացակայում է նման կառավարման, պետական նշանակության տվյալների հավաքագրման և վարման մարմինը, և այդ պարտականությունը նախատեսվում է վերապահել նոր ստեղծվող կենտրոնին։ Կենտրոնն իր նշանակալից դերն է ունենալու ներկայումս առկա և կոմիտեի առջև ծառացած գերխնդիր հանդիսացող քարտեզագրական սխալների հայտնաբերման նպատակով կոմիտեի կողմից իրականացվելիք աշխատանքների, ուսումնասիրությունների և վերլուծությունների կատարման գործընթացում: Կենտրոնի գործառույթներից է լինելու նաև ատլասների կազմումը: Կենտրոնի ստեղծումն իր անմիջական ազդեցությունն է ունենալու նաև ՀՀ կառավարության 2019 թվականի մայիսի 23-ի N 650-Ն որոշմամբ հաստատված միջոցառումների, ինտեգրված կադաստրի, հասցեների միասնական ռեգիստրի և երկրատեղեկատվական համակարգերի ստեղծման գործընթացի վրա։
   «Գեոդեզիա և քարտեզագրություն» պետական ոչ առևտրային կազմակերպության լուծարումը կհանգեցնի ոլորտի ազատականացմանը, ՊՈԱԿ-ի համեմատությամբ (հաշվի առնելով, որ պետության կողմից անհատույց օգտագործման իրավունքով են տրամադրված անշարժ և շարժական գույքեր, հիմք՝ ՀՀ կառավարության «Մի շարք բաժնետիրական ընկերություններ վերակազմակերպելու և գույք հանձնելու մասին» N 987-Ն որոշում, 11-12-րդ կետեր) անհավասար պայմաններում գտնվող տնտեսվարող սուբյեկտների համար հավասար մրցակցության ապահովմանը, որի արդյունքում կակտիվանա մասնավոր շուկան, կնվազեն ծառայությունների արժեքները, և կներդրվեն նորագույն տեխնոլոգիաներ:
[bookmark: _Hlk32096357]   Միևնույն ժամանակ կենտրոնի ստեղծումը իր առջև դրվելիք խնդիրների լուծմամբ, հետագայում օժանդակելու է կոմիտեի աշխատակազմի օպտիմալացման գործընթացին։


ՏԵՂԵԿԱՆՔ
«ԳԵՈԴԵԶԻԱ ԵՎ ՔԱՐՏԵԶԱԳՐՈՒԹՅՈՒՆ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆԸ ԼՈՒԾԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ԴԵԿՏԵՄԲԵՐԻ 22-Ի N 1853-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

   «Գեոդեզիա և քարտեզագրություն» պետական ոչ առևտրային կազմակերպությունը լուծարելու և ՀՀ կառավարության 2011 թվականի դեկտեմբերի 22-ի N 1853-Ն որոշումն ուժը կորցրած ճանաչելու մասին» ՀՀ կառավարության որոշման նախագծի ընդունումը տեղական ինքնակառավարման մարմնի բյուջեում ծախսերի և եկամուտների էական ավելացում կամ նվազեցում չի առաջացնում, իսկ ՀՀ պետական բյուջեում կառաջացնի ծախսերի նվազեցում:



